
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՄԱՅԻՍԻ 23-Ի N 672-Լ ԵՎ 2021 ԹՎԱԿԱՆԻ ԱՊՐԻԼԻ 8-Ի N 505-Լ ՈՐՈՇՈՒՄՆԵՐԻ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

   1. Իրավական ակտի ընդունման անհրաժեշտությունը
   «ՀՀ կառավարության 2019 թվականի մայիսի 23-ի N 672-Լ և 2021 թվականի ապրիլի 8-ի N 505-Լ որոշումների մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) ընդունման անհրաժեշտությունը պայմանավորված է հետևյալով.
   ՀՀ կառավարության 2019 թվականի մայիսի 23-ի N 672-Լ որոշմամբ հաստատված N 2 հավելվածի 4-րդ և ՀՀ կառավարության 2021 թվականի ապրիլի 8-ի 
N 505-Լ որոշմամբ հաստատված N 2 հավելվածի 9-րդ կետերով նախատեսված ինտեգրված կադաստրի ծրագրային ապահովման տեխնիկական առաջադրանքի կազմման, ծրագրի ձեռքբերման և գործարկման միջոցառման կատարման համար նախատեսված 500.0 մլն ՀՀ դրամ ֆինանսավորման դրույթը հանվում է, քանի որ միջոցառման իրականացումը կատարվում է Ասիական զարգացման բանկի (ԱԶԲ) ֆինանսավորմամբ 2021 թվականի հունվարից մեկնարկած «Հայաստան. Աջակցություն ազգային ստանդարտացված տարածական տվյալների ենթակառուցվածքի ստեղծմանը» ծրագրի շրջանակներում «LX Korea» ընկերության կողմից մշակված ազգային գեոպորտալի ներդրման և զարգացման տեխնիկական առաջադրանքի հիման վրա, հետևաբար՝ լրացուցիչ ֆինանսավորման անհրաժեշտությունը բացակայում է: Ասիական զարգացման բանկի կողմից Կադաստրի կոմիտեին ֆինանսավորում չի տրամադրվելու: Ասիական զարգացման բանկը իր կողմից ձեռք է բերելու միջոցառմամբ նախատեսվող ծրագիրը, որից հետո այն հանձնելու է Կադաստրի կոմիտեին:
   ՀՀ կառավարության 2019 թվականի մայիսի 23-ի N 672-Լ որոշմամբ հաստատված N 2 հավելվածի 8-րդ և ՀՀ կառավարության 2021 թվականի ապրիլի 8-ի 
N 505-Լ որոշմամբ հաստատված N 2 հավելվածի 11-րդ կետերով նախատեսված պիլոտային կադաստրի ստեղծման և ներդրման միջոցառման կատարման համար նախատեսված 300.0 մլն ՀՀ դրամ ֆինանսավորման դրույթը հանվում է, քանի որ միջոցառման իրականացումը կատարվում է Կադաստրի կոմիտեի աշխատակազմի կողմից և ֆինանսավորման անհրաժեշտությունը բացակայում է:
   Վերոգրյալով պայմանավորված առաջարկում ենք ՀՀ կառավարության 2019 թվականի մայիսի 23-ի N 672-Լ որոշմամբ հաստատված N 2 հավելվածի 9-րդ կետից հետո «Ֆինանսավորման աղբյուրը և կանխատեսվող չափը» սյունակում նշված «Ընդամենը՝ 1.44 մլրդ դրամ» բառերը փոխարինել «Ընդամենը՝ 640 մլն դրամ» բառերով:
   2. Առաջարկվող կարգավորման բնույթը և ակնկալվող արդյունքը
   Սույն իրավական ակտի կարգավորման նպատակն է «ՀՀ կառավարության 2019 թվականի մայիսի 23-ի N 672-Լ և 2021 թվականի ապրիլի 8-ի N 505-Լ որոշումների մեջ փոփոխություններ և լրացումներ կատարելու մասին» ՀՀ կառավարության որոշման նախագծով փոփոխություններ կատարելը, դրանք համապատասխանեցնելով ՀՀ կառավարության 2021 թվականի նոյեմբերի 18-ի N 1902-Լ որոշման N 1 հավելվածով հաստատված Կադաստրի կոմիտեի կողմից իրականացվելիք «Ինտեգրված կադաստրի ստեղծում» միջոցառման կատարման համար նախատեսված ֆինանսավորման պահանջներին:
   Նախագիծը մշակվել է Կադաստրի կոմիտեի կողմից:
   Նախագծի ընդունման կապակցությամբ ՀՀ պետական բյուջեի եկամուտների ավելացումներ կամ նվազեցումներ չեն նախատեսվում: 
   Կապը ռազմավարական փաստաթղթերի հետ. Նախագիծը բխում է ՀՀ կառավարության 2021 թվականի նոյեմբերի 18-ի N 1902-Լ որոշմամբ հաստատված Կառավարության 2021-2026 թթ. ծրագրերից, ՀՀ կառավարության 2019 թվականի մայիսի 23-ի N 672-Լ որոշման և ՀՀ կառավարության 2021 թվականի ապրիլի 8-ի «Ինտեգրված կադաստրի ստեղծման ռազմավարական ծրագիրը հաստատելու մասին» N 505-Լ որոշմամբ հաստատված ոլորտային ռազմավարական փաստաթղթի պահանջներից:
2

